
Burbank

Gabay na Impormasyon

para sa Botante

PAUNANG NOMINASYON PARA SA ELEKSYON

MARTES, PEBRERO 28, 2017

LAHAT NG BALOTA SA ELEKSYON SA

PAMAMAGITAN NG KOREO
Kinolekta at Ipinapamahagi ng Offi ce of the City Clerk

Ang iyong balota ay dapat nang natatakan ng koreo bago 
sumapit ang Martes, Pebrero 28, 2017,

at matanggap bago sumapit ang
12:00 p.m. sa Biyernes, Marso 3, 2017, upang mabilang. 

MAHALAGANG PAUNAWA

Ito ay isang PAGBOTO SA PAMAMAGITAN NG KOREO NA BALOTA 
sa Eleksyon. WALANG itatakdang mga lugar ng pagboto.  

DAPAT KANG BUMOTO SA KALAKIP NA BALOTA AT IBALIK ITO 
SA PAMAMAGITAN NG KOREO O NANG PERSONAL sa isa sa Mga 
Opisyal na Drop-Off Center na nakalista sa susunod na pahina, gamit 
ang Sobre ng Pagkakakilanlan / Sobreng Ibabalik na ibinigay sa lob 
ng paketeng ito.

Tiyaking ilalagda mo ang iyong pangalan sa ilalim ng fl ap ng Sobre ng 
Pagkakakilanlan/Sobreng Ibabalik.

Para sa higit pang impormasyon, bisitahin ang aming website sa: 
www.burbankca.gov/election

MGA DROP-OFF CENTER PARA SA BALOTA

 ***  City Hall *** 

City Clerk’s Offi ce - 275 East Olive Avenue - (818) 238-5851
Lunes hanggang Biyernes, mula 8:00 a.m. hanggang 5:00 p.m.

Maliban sa Mga Holiday

*** Mga Alternatibong Drop-Off Center ***

Sabado, Pebrero 25 – 9:00 a.m. hanggang 4:00 p.m.

Joslyn Center – 1301 W. Olive Avenue

Tuttle Center – 1731 N. Ontario Street

City Clerk's Offi ce – 275 E. Olive Avenue

Buena Vista Branch Library – 300 N. Buena Vista Street

McCambridge Recreation Center – 1515 N. Glenoaks Blvd.
 

Martes, Pebrero 28 – Araw ng Eleksiyon – 7:00 a.m. to 7:00 p.m.

Joslyn Center – 1301 W. Olive Avenue

Tuttle Center – 1731 N. Ontario Street

City Clerk's Offi ce – 275 E. Olive Avenue

Burbank High School – 902 N. 3rd Street

Burbank Adult School – 3811 W. Allan Avenue

John Burroughs High School – 1920 W. Clark Avenue

John Muir Middle School – 1111 N. Kenneth Road

Buena Vista Branch Library – 300 N. Buena Vista Street

Thomas Edison Elementary School – 2110 Chestnut Street

McCambridge Recreation Center – 1515 N. Glenoaks Boulevard

LUNGSOD NG BURBANK

PAUNANG NOMINASYON PARA SA ELEKSYON

MARTES, PEBRERO 28, 2017

MAHALAGANG PAUNAWA

Tiyaking ilalagda mo ang iyong pangalan sa ilalim ng fl ap ng Sobre
ng Pagkakakilanlan/Sobreng Ibabalik.  BUMOTO NANG MAAGA!  Ang 
iyong balota ay dapat nang natatakan ng koreo bago sumapit ang 

Martes, Pebrero 28, 2017, at matanggap bago sumapit ang

12:00 p.m. sa Biyernes, Marso 3, 2017, upang mabilang.  
Tingnan ang Mga Tagubilin sa Pagboto sa loob.



Burbank/Tagalog – T- 3

Napakadali lang at LIBRE ang pagboto sa Lungsod ng Burbank. 
Gamitin ang mga sobreng may nabayaran nang stamp upang 
maibalik ang iyong mga balota!

Sundin ang madadaling mga hakbang na ito:
1. Iboto ang iyong mga kandidato.

2. Ilagay ang balota sa sobreng ibabalik, lumagda sa 
ilalim ng fl ap, at selyuhan.

3. Ihulog sa alinmang U.S. Postal Service box -WALANG 

KAILANGANG STAMP.
Mangyaring maglaan ng sapat na panahon para sa pagpoproseso 
sa pamamagitan ng Serbisyo ng Koreo.  Ang mga balota ay dapat 
nang natatakan ng koreo bago sumapit ang Martes, Pebrero 28, 
2017, at matanggap ng City Clerk bago sumapit ang 12:00 p.m. 
sa Biyernes, Marso 3, 2017.
Huwag nang ipadala sa koreo kung nakalipas na ang Martes, 

Pebrero 28, 2017!

KUNG NAWALAN NG BISA ANG IYONG BALOTA

Ang sinumang rehistradong botante na hindi nakakuha ng
balota, nawalan ng bisa ang balota o nakawala ng kanyang balota 

ay maaaring kumuha ng duplicate ng balota sa

City Clerk’s Offi ce

275 East Olive Avenue

(818) 238-5851

Dapat ibalik ng botante ang kanyang balota na nawalan
na ng bisa, kung nasa kanila pa ito.

MANGYARING BASAHIN AT SUNDING MABUTI ANG MGA TAGUBILIN

A.  PAANO MAMARKAHAN ANG IYONG BALOTA

1. Upang bumoto sa iyong card na balota, gumamit ng ITIM NA PEN 
LAMANG.  

 PARA SA MGA KANDIDATO: Ganap na i-shade ang oval sa kanang 
tabi ng pangalan ng kandidatong napili mo. 

 2. Kung nagkamali ka sa pagmarka sa balota, napunit o nasira mo ang balota, 
ibalik ito sa Opisyal ng Eleksyon sa Sobre ng Pagkakakilanlan/Sobreng 
Ibabalik, na minarkahan ang balotang nawalan na ng bisa at padadalhan ka 
ng isa pang balota.

B.  PAGKATAPOS MONG BUMOTO SA IYONG BALOTA

1. Alisin ang stub mula sa itaas na bahagi ng iyong balota, ipasok ang balota 
sa Sobre ng Pagkakakilanlan/Sobreng Ibabalik.  HUWAG tupiin ang card 
na balota.  HUWAG maglagay ng anupamang materyal sa Sobre ng 
Pagkakakilanlan/Sobreng Ibabalik.

2. Sa likod ng Sobre ng Pagkakakilanlan/Sobreng Ibabalik sa ilalim ng fl ap, 
LUMAGDA ng iyong pangalan kung saan may “X” at i-print ang adres ng 
iyong tirahan, petsa at selyuhan ito.

3. Nabayaran na ang stamp sa Sobre ng Pagkakakilanlan/Sobreng Ibabalik.  
Wala nang kailangang stamp upang maibalik ang balota. 

C.  PAANO IBALIK ANG IYONG BALOTA

Hindi bibilangin ang iyong balota maliban kung ibinalik ito sa Sobre ng 
Pagkakakilanlan/Sobreng Ibabalik, at:

1. Ang form sa kabilang bahagi ng Sobre ng Pagkakakilanlan/Sobreng 
Ibabalik ay nasagutan nang kumpleto, nalagdaan at naibalik alinsunod 
sa mga sumusunod na tagubilin:

a. Ang iyong balota ay dapat nang natatakan ng koreo bago sumapit 

ang Martes, Pebrero 28, 2017, at matanggap bago sumapit ang 

12:00 p.m. sa Biyernes, Marso 3, 2017, upang mabilang.

 O 

b. Ang botante ay dapat na siyang personal na maghatid ng balota sa 
Opisyal ng Eleksyon o personal na maghatid ng balota sa alinmang 
drop-off center sa hurisdiksyon hanggang 7:00 p.m. sa Araw ng 

Eleksyon.

 O 

c. Maaari kang magtakda ng sinamang tao upang ibalik ang balota para 
sa iyo. Kung may ibang taong magbabalik ng balota, dapat mong i-print 
ang kanyang pangalan at isaad ang kanyang kaugnayan sa iyo sa Sobre 
ng Pagkakakilanlan/Sobreng Ibabalik, at dapat lumagda ang naturang 
tao sa linya para sa lagda sa tabi ng naka-print niyang pangalan.



    TANDAAN . . .
lagdaan ang sobre sa ilalim ng fl ap bago selyuhan ang 
iyong sobre na may lamang balota, kung hindi, hindi 

mabibilang ang iyong balota!

Burbank  2/28/17101

I HAVE VOTED – HAVE YOU?  -  NAKABOTO NA AKO – NAKABOTO KA NA?  

BURBANK

SHARON  SPRINGER
Non Profi t Administration
Pangangasiwa ng Di-Nagtutubo

RICHARD  CARR
Retired Property Manager
Retiradong Tagapamahala ng Ari-arian

JESS  A.  TALAMANTES
Councilmember / Retired Firefi ghter
Miyembro ng Konseho / Retiradong Bumbero

GREGORY  R.  SOUSA
Studio Transportation Driver
Drayber ng Transportasyon ng Istudyo

ROBERT “BOB”  FRUTOS
Retired Policeman / Councilmember
Retiradong Pulis / Miyembro ng Konseho

JUAN  GUILLEN  
Small Business Owner
May-ari ng Maliit na Negosyo

KONSTANTINE  ANTHONY
Social Media Manager
Tagapamahala ng Social Media

DAVID  GORDON
Incumbent
Nanunungkulan

Mark your choice(s) by FILLING IN THE OVAL        
completely with a BLACK or DARK PEN ONLY.

Markahan ang iyong (mga) pinili sa pamamagitan 
ng PAGSULAT SA BUONG OBALO        gamit ang 

isang ITIM O MADILIM NA PLUMA.

For MEMBER of the CITY COUNCIL
Vote for no more than THREE

Para MIYEMBRO ng KONSEHO NG LUNGSOD
Bumoto ng hindi hihigit sa TATLO

THIS BALLOT STUB SHALL BE REMOVED AND RETAINED BY THE VOTER
ANG STUB NG BALOTA NA ITO AY DAPAT TANGGALIN AT HAWAKAN NG BOTANTE

OFFICIAL BALLOT 
CITY OF BURBANK

PRIMARY NOMINATING ELECTION
TUESDAY, FEBRUARY 28, 2017

OPISYAL NA BALOTA 
LUNGSOD NG BURBANK

PRIMARYANG HALALANG PANGMUNGKAHI
MARTES, IKA-28 NG PEBRERO, 2017

NO. 12345

ETAG

TURN CARD OVER 
TO CONTINUE VOTING

BALIGTARIN ANG KARD 
UPANG IPAGPATULOY ANG 

PAGBOTO
r

Burbank  2/28/17102

END OF BALLOT

KATAPUSAN NG 
BALOTA

For CITY CLERK                              Vote for ONE
Para KLERK NG LUNGSOD               Bumoto ng ISA

For CITY TREASURER                    Vote for ONE
Para INGAT-YAMAN NG LUNGSOD  Bumoto ng ISA

BURBANK

ZIZETTE  MULLINS
Incumbent
Nanunungkulan 

DEBBIE  KUKTA
Incumbent
Nanunungkulan

For MEMBER of the BOARD of EDUCATION
Vote for no more than TWO

Para MIYEMBRO ng LUPON ng EDUKASYON
Bumoto ng hindi hihigit sa DALAWA

PINAG-ISANG DISTRITO NG PAARALAN NG BURBANK
BURBANK UNIFIED SCHOOL DISTRICT

STEVEN  FRINTNER
Senior Manager Accounting
Nakatataas na Tagapamahala ng Pagtutuos

CHARLENE “CHAR”  TABET
Incumbent
Nanunungkulan

LARRY  APPLEBAUM
Incumbent
Nanunungkulan

BAKIT NAKASULAT ANG SAMPOL NA BALOTANG

ITO  SA IBA'T IBANG WIKA

UNITED STATES DEPARTMENT OF JUSTICE, CIVIL RIGHTS DIVISION,
VOTING SECTION  MGA KINAKAILANGAN PARA SA WIKA NG MINORITY

Mga Minamahal na Botante:

Ibinibigay ng Lungsod sa mga botante ang Sampol na Balotang ito na nakasulat sa iba't 
ibang wika alinsunod sa Department of Justice, Civil Rights Division, Voting Section sa 
Seksyon 203 at 204 ng Voting Rights Act sa mga eleksyon sa munisipyo. 

Pinagtibay ng Kongreso ang mga probisyon tungkol sa wika ng minority ng Voting Rights 
Act noong 1975 sa loob ng sampung taon, pinagtibay muli ito noong 1982 para sa 
sampung taon, at pinagtibay pang muli noong 1992 para sa labinlimang taon, at muling 
pinagtibay noong 2006 para sa 30 taon. 

Inaatas ng seksyon 203 at 204(f)(4) na kapag ang isang nasasaklaw na estado o 
pampulitikang pangkat ay nagbibigay ng mga paunawa tungkol sa pagboto, form, 
tagubilin, tulong o iba pang materyales na nauugnay sa proseso ng eleksyon, kabilang 
ang mga balota, dapat ibigay ang mga ito nang nakasulat sa wikang sinasalita ng mga 
naaangkop na pangkat ng minority, pati na rin sa wikang Ingles. Nagbibigay din ito ng 
mga tool sa mga lokal na opisyal ng eleksyon upang makakuha ng malaking bilang ng 
mga bagong opisyal ng eleksyon na nakakapagsalita ng dalawang wika.

Ang mga kinakailangan ng batas ay madaling maunawaan: ang lahat ng impormasyon 
ng eleksyon na nakasulat sa Ingles ay dapat ring nakasulat sa wika ng minority upang 
ang lahat ng mamamayan ay magkaroon ng pagkakataong magparehistro, malaman ang 
mga detalye ng eleksyon, at makaboto gamit ang libre at may bisang balota.

Ang isang hurisdiksyon ay nasasaklaw sa ilalim ng Seksyon 203 kapag ang bilang ng 
mga mamamayan ng Estados Unidos na nasa takdang edad upang makaboto sa isang 
pangkat ng wika na kabilang sa hurisdiksyon ay:

• Higit sa 10,000, o kaya 
• Higit sa limang porsyento ng lahat ng mamamayang nasa takdang edad upang 
makaboto

Natukoy ng Los Angeles County Registrar-Recorder/County Clerk na ang Spanish ay 
isang nakatakdang wika sa Lungsod ng Burbank.

GABAY NA IMPORMASYON

PARA SA BOTANTE

Ang mga sumusunod na pahina ay naglalaman ng:

MGA PAHAYAG NG KANDIDATO

Ang bawat pahayag ng kandidato sa gabay na ito ay mula 
mismo sa kandidato.

PARA SA MIYEMBRO NG KONSEHO NG LUNGSOD

SHARON A. SPRINGER 

Trabaho:  Nonprofi t Administrator

Ako ay 25 taon nang naninirahan sa Burbank, at malapit sa puso ko ang 
lugar na ito.  Mahalaga ang lahat ng tao. Mahalaga kayo.  Dapat nating 
isulong ang pagbubuklod, at ang pagpapalawak sa pakikipag-ugnayan 
sa publiko nang sama-sama, nakikipagtulungan at may pagpapahalaga 
sa malikhaing paraan. Dapat ay may mabuong tiwala sa pagitan ng 
pamahalaan ng lungsod at ng ating komunidad. Nararapat lang na 
magkaroon ang ating lungsod ng mahuhusay na paaralan at serbisyo, 
maayos, malinis at ligtas na kapaligiran, magaling na pulisya at bumbero, 
at iba’t ibang uri ng transportasyon at pabahay. Dapat magkaroon ng iba’t 
ibang mapagkakakitaan ang ating ekonomiya, at dapat tayong gumawa ng 
mga oportunidad para sa pagsasanay, pagbabago at pagkakaroon ng kita.  
Ang mga nakatatanda ay dapat mabigyan ng pagkakataon na patuloy na 
matuto at “makapamuhay nang maayos,” at dapat ay magawa nila ito sa 
tulong ng ating imprastruktura at mga serbisyo. Dapat magkaroon ang mga 
may kapansanan nating residente ng libreng access sa mga oportunidad 
na mayroon din tayo upang magawa nilang makapamuhay nang masigla 
at masaya. Dapat umayon ang mga itatayong gusali sa Pangkalahatang 
Plano, at umangkop sa mga kalapit na komunidad, trend sa populasyon, at 
pangmatagalang layunin ng ating lungsod. Dapat nating gawin ang lahat ng 
ating makakaya upang tulungan ang mga negosyo at residenteng napaalis 
sa kanilang lugar. Dahil sa aking edukasyon at karanasan sa negosyo, 
trabaho at nonprofi t, naniniwala akong kwalipikado akong ikatawan kayo 
sa Konseho ng Lungsod ng Burbank sa malikhain at epektibong paraan, 
nang maayos na inilalaan ang badyet ng ating lugar. 

Ngayon pa lang ay nagpapasalamat na ako sa inyong boto.

Sharon A. Springer
SharonSpringer2017@gmail.com
www.SharonSpringer2017.com

/s/ Sharon A. Springer

PARA SA MIYEMBRO NG KONSEHO NG LUNGSOD

RICHARD CARR 

Hindi sapat ang isilang sa Burbank upang maging kwalipikadong Miyembro 
ng Konseho ng Lungsod. Binibigyan lang nito ang tao ng espesyal na 
pagmamahal, koneksyon at debosyon sa lugar ng kanyang kapanganakan. 
Isang matinding kagustuhang “lubos na paunlarin ito!”

Hindi lang isinilang si Richard sa Burbank, tumira siya sa Myers St. at 
lumipat sa Ben Mar hills kung saan siya pumasok sa Jefferson, John Muir 
at Burbank High, at nagtapos sa BHS. Habang nasa C.S.U.N, nakapasok 
siya sa Sandatahang Lakas ng US at naglingkod bilang isang Rotary Wing 
School Instructor.

Mayroon siyang tatlong anak, sina Jennifer, Hayley at Chad. Ang kanyang 
mga anak na sina Chad at Jennifer (na ngayon ay isa nang MacDonald), 
kasama ang kanyang asawa na si John at ang kanilang mga anak na sina 
Nick, Trent at Jackson, ay nakatira sa Burbank. Ang lahat ng kanyang apo 
ay pumapasok sa Mga Paaralan ng Burbank. 

Ngayong retirado na siya mula sa Property Management, may ipinapanukala 
si Richard na isang ‘programa sa pagbibigay-babala para sa parking 
citation,’ kung saan bibigyan ng babala ang isang indibidwal sa halip 
na patawan siya ng isang multa. Mariin nitong tinututulan ang trend ng 
pagtatayo ng napakaraming gusali sa lungsod, na nagdudulot ng matinding 
trapiko, polusyon at pagkasira ng inaasahan ng mga mamamayan sa 
komunidad ng Burbank.

/s/ Richard Carr

PARA SA MIYEMBRO NG KONSEHO NG LUNGSOD

JESS A. TALAMANTES 

Trabaho:  Miyembro ng Konseho/Retiradong Bumbero

Ang 50+ taon ko sa Burbank, kung saan ako lumaki, naglingkod bilang isang 
Bumbero ng Burbank sa loob ng 32 taon, naging miyembro ng ilang lupon/
komite, at nanungkulan bilang inyong alkalde at miyembro ng konseho ang 
nagbigay sa akin ng napakalawak na karanasan na kinakailangan upang 
matugunan ang mga kumplikadong isyu ng ating lungsod sa pamamagitan 
ng mga simple at praktikal na paraan.    

Bilang kasalukuyan ninyong alkalde, gusto ko kayong pasalamatan sa 
patuloy ninyong pagsuporta.  May mga kinaharap tayong ilang pagsubok, 
ngunit nalampasan natin ang mga iyon dahil sa ating pagtutulungan!  
Sa tulong ninyo, nakakaisip tayo ng mga paraan upang mapanatili ang 
mahuhusay nating serbisyo sa kaligtasan, gayundin ang magagandang 
serbisyo ng ating lungsod sa antas na nararapat lang sa inyo.

Upang makapagpatuloy, mahalagang mag-isip tayo ng mga natatanging 
solusyon na poprotekta sa kalidad at uri ng pamumuhay sa ating lungsod, 
sa pamamagitan ng mga patakarang maayos na naglalaan ng badyet at 
makatuwirang pagpapasya.

Sa boto ninyo, patuloy kong:

• Titiyakin na Balanse ang Paglalaan ng Badyet

• Paiigtingin ang Pagprotekta sa Komunidad

• Titiyakin na May Sapat na Pulis sa Ating Pulisya

• Pauunlarin/Itataguyod ang Mga Negosyo sa Burbank

• Pananatilihin ang Mga Pansuportang Serbisyo para sa 

Nakatatanda at Kabataan

• Isusulong ang Mga Serbisyo ng Ating Bumbero/Paramedics

• Pakikinggan ang Inyong Mga Saloobin at Gagawin ang Aking 

Tungkulin

Ikagagalak kong patuloy na maglingkod sa konseho ng inyong lungsod sa 
inyong ngalan.

JessforBurbank@gmail.com                                           
(818) 478-JESS                                                        
www.Facebook.com/ElectJess

/s/ Jess A. Talamantes

PARA SA MIYEMBRO NG KONSEHO NG LUNGSOD

GREGORY R. SOUSA Edad:  53
Trabaho:  Studio Transportation Driver

Pagkatapos kong maglingkod sa sandatahang lakas, nanirahan ako sa 
Burbank sa loob ng 20 taon. Tumatakbo ako dahil hindi nagawa ng ating 
konseho ng lungsod na maprotektahan ang mga interes ng mga residente 
ng Burbank.

Matagal-tagal na ring  nagkaroon ng kanilang paraan ang mga developer 
ng Burbank. Kaliwa’t kanang nagsusulputan ang malalaking proyekto, 
nang hindi isinasaalang-alang ang magiging epekto ng mga ito sa ating 
komunidad.

Kailangang mabalanse ng Burbank ang interes ng mga negosyante at 
residente, at dapat ay may kasunod na panahon ng pahinga at pag-aangkop 
ang bawat yugto ng pagpapaunlad. Sa kasamaang palad, mayroon tayo 
sa ngayon na isang konseho ng lungsod na pinoprotektahan ang mga 
pangnegosyong interes na nakakasama sa mga taong nakatira dito, at 
apektado na ang mga serbisyo ng lungsod. Nakita natin ang pagdami ng 
krimen, habang nananatiling ngunit kulang na kulang pa rin ang pulisya; 
napakatindi ng trapiko sa ating mga kalsada, at naging tambayan na ang 
ating mga parke.

Gusto kong maging boses ng mga mamamayan ng Burbank. Isusulong ko 
ang pagkakaroon ng sapat na paradahan sa lahat ng itatayong gusali, nang 
sa gayon ay matugunan ang lumalalang problema sa trapiko.

Kung magtutulungan tayo, magagawa nating ibalik ang sigla ng mga 
serbisyo sa ating lungsod at lutasin ang ating mga problema; lahat ng ito, 
magsisimula sa boto ninyo. Sana ay makuha ko ang inyong suporta.

GregSousa@sousa4council.org
Sousa4Council.org
(818) 562-3029

/s/ Gregory R. Sousa

PARA SA MIYEMBRO NG KONSEHO NG LUNGSOD

ROBERT (BOB) FRUTOS EDAD:  52
Trabaho:  Miyembro ng Konseho ng Lungsod ng Burbank

Salamat sa pagbibigay sa akin ng pagkakataong paglingkuran kayo bilang 
isang miyembro ng konseho mula pa noong 2013. Ginagawa ko ang lahat 
para sa inyo at sa ating lungsod, at patuloy ko iyong gagawin sa tulong ng 
inyong suporta.  

Kaya naman hinihingi ko ang inyong boto para sa muli kong pagtakbo sa 
Konseho ng Lungsod upang patuloy kong matugunan ang mga kinakaharap 
nating pagsubok sa kasalukuyan:

Balanseng Development
Paglutas sa Trapiko
Pagprotekta sa Komunidad 
Pagkontrol sa balanseng paradahan 
Suporta sa Mga Serbisyo sa Mga Nakatatanda
Suporta sa maliliit na negosyo       
   
Bilang Alkalde, ipinagmamalaki kong pinangunahan ko ang Konseho ng 
Lungsod sa pagsusulong ng sumusunod:  

Balanseng badyet na may 5-0 na boto
Pagpopondo sa kalagitnaan ng taon upang Mapalakas ang Pulisya
Pagpasa ng Pansamantalang Batas sa Pagkontrol ng Development – Mga 
Alituntunin sa Pagdidisenyo ng Komunidad 
Paglalaan ng karagdagang 1.2 Milyon para sa pagsasaayos ng mga kalsada
Paglampas ng lungsod sa Kinakailangang tipirin na tubig ng California
Pagpapakilala ng isang Espesyal na Host Town para sa Olympics

Nakipagtulungan ako sa lahat ng miyembro ng konseho at patuloy akong 
tutulong sa lahat ng miyembro ng ating komunidad upang matiyak na 
uunlad ang Burbank bilang ang lungsod na ating pinakamamahal.  Salamat 
sa inyong pagsasaalang-alang. Mahalaga sa akin ang inyong boto.

Para sa higit pang impormasyon, mangyaring bisitahin ang 
www.bobfrutosforcitycouncil.com.

/s/ Robert (Bob) Frutos

PARA SA MIYEMBRO NG KONSEHO NG LUNGSOD

JUAN GUILLEN Edad:  37
Trabaho:  May-ari ng Maliit na Negosyo

24 na taon na akong naninirahan sa Burbank.  Nauunawaan ko ang 
kahalagahan ng pagpapanatili sa mga pagpapahalaga ng ating maliit na 
bayan, habang lumilikha ng matibay na paglago ng negosyo at ekonomiya 
sa ating lungsod.  Upang magawa ito, kailangan ng pagbabago sa ating 
pamunuan.  Panahon na upang bumalik sa tradisyon na ‘bayan bago sarili.’  
Ito ang dahilan kung bakit ako tumatakbo para sa Konseho ng Lungsod.

Naitanim sa akin sa murang edad ang pagpapahalaga na ‘serbisyo bago 
sarili.’  Ito ang nagtulak sa akin na paglingkuran ang ating bansa bilang 
isang Marino, lumahok sa Leadership Burbank, at magboluntaryo para sa 
mga lokal na organisasyon: Rotary, Kiwanis, Chamber of Commerce, FSA 
at BTAC.

Bilang isang beteranong sundalo sa giyera sa Iraq at isang may-ari ng maliit 
na negosyo, marami na akong pinagdaanang mga pagsubok at mahihirap 
na desisyon sa buhay, kung saan palagi kong isinasaisip ang kapakanan 
nang nakararami. Sa pagharap sa mga alalahanin ng Lungsod, maipapakita 
ko ang mga pagpapahalagang ito sa aking proseso sa paggagawa ng 
desisyon.   HINDI katanggap-tanggap ang pagkilala sa ating mga hamon 
nang “walang pakialam sa mga nangyayari sa paligid.” 

Naniniwala akong ang mga residente ang pinakamalalaking asset ng ating 
lungsod.  Sa pabagu-bagong panahon, dapat maprotektahan ang kalidad 
ng ating pamumuhay at ang mga pagpapahalaga ng ating maliit na bayan.    

Kaya naman hinihingi ko ang inyong konsiderasyon at boto.
 
Makipag-ugnayan sa akin sa (818)557-7700
1guillen@sbcglobal.net

/s/ Juan Guillen

PARA SA MIYEMBRO NG KONSEHO NG LUNGSOD

KONSTANTINE ANTHONY

Trabaho:  Social Media Manager

Ang umuunlad na Burbank ay isang matagumpay na Burbank.

Napatunayan na ito mula nang itatag ito noong 1887. Sa lahat ng sukatan, 
talaga namang saganang-sagana ang napakaganda nating lungsod: 
maunlad ang negosyo, lumalaki ang populasyon, at hindi magpapahuli ang 
ating mga paaralan sa pinakamahuhusay sa buong bansa.

Para sa kinabukasan ng Burbank, naniniwala akong:

Ang umuunlad na Burbank ay isang abot-kayang Burbank.
Kapag maganda ang trabaho, maraming nahihimok na manggagawa kaya 
dapat nating tugunan ang paglaki ng ating populasyon sa pamamagitan 
ng mga makabagong paraan sa pabahay. Dahil marami na akong 
napangasiwaang ari-arian, alam kong kaya nating pigilan ang pagtaas ng 
mga presyo ng upa sa pamamagitan ng pagsuporta sa mga property na 
pinamamahalaan ng mismong may-ari, at pagpapatupad ng mga solusyon 
sa pagkontrol ng upa upang mabawasan ang pang-aabuso at lumakas ang 
loob ng mga residente.

Ang umuunlad na Burbank ay isang maunawaing Burbank.
Bagama’t tumaas na ang ating mga sahod sa nakalipas na taon, hindi pa 
rin nakakabawi ang ilan sa ating mga kapitbahay sa matinding recession 
na humantong sa paglobo ng bilang ng walang matirhan sa Burbank. Ang 
mga simpleng hakbang ay makakatulong sa mga nangangailangan na 
makaahon at magkaroon ng mauuwian sa gabi.

Ang umuunlad na Burbank ay isang nagtutulungang Burbank.
Makikita sa Burbank ang pinakamahuhusay na pulis sa Southern California, 
ngunit unti-unti silang nababawasan. Dapat nating patuloy na pagsikapang 
bigyan ang mga lokal na mamamayan ng mga bagong benepisyo upang 
mahikayat silang makibahagi sa mga nagpapatupad ng batas sa komunidad.

Naniniwala akong ang umuunlad na Burbank ay isang matagumpay na 
Burbank.

/s/ Konstantine Anthony

PARA SA MIYEMBRO NG KONSEHO NG LUNGSOD

DAVID GORDON 

Trabaho:  Nanunungkulan

Napakaraming kinakaharap na pagbabago at pagsubok ng Burbank sa 
ngayon. Nanganganib ang kalidad ng ating pamumuhay, mga komunidad 
at ang mahuhusay na serbisyo ng ating Lungsod.  Dapat makinig ang mga 
miyembro ng konseho sa inyong mga alalahanin tungkol sa mga isyu tulad ng 
mga trabahong malaki ang kita, abot-kayang pabahay at overdevelopment.
 
Kailangan natin maging transparent at praktikal sa pagpapasya.  Hindi 
tayo maaaring patuloy na mag-apruba ng masyadong malalaki at 
magkakatabing proyekto na kulang sa paradahan.  Kailangan nating 
makakuha at makapagpanatili ng mga employer na malaki magpasahod 
upang mapalago ang ating ekonomiya.  Dapat din nating tugunan ang 
mga pangangailagan sa pabahay.  Maraming tao ang hindi na kayang 
manirahan sa Burbank, gaya ng mga guro, nagsisimula pa lang na pamilya 
at nakatatanda.  Upang mapanatili ang de-kalidad na pamumuhay sa ating 
lugar, dapat nating sanayin ang ating mga manggagawa para sa mga 
trabaho ngayon, ayusin/imentina ang ating mga kalsada, tugunan ang mga 
isyu sa trapiko at pababain ang bilang ng mga krimen.
 
Naniniwala akong maganda ang kinabukasan ng Burbank.  Isang malaking 
karangalan ang paglingkuran kayo bilang isang Miyembro ng Konseho at 
Alkalde.  Patuloy kong gagampanan ang aking tungkulin sa pamahalaan na 
lokal, ng Estado at ng Bansa upang maprotektahan ang kalidad ng ating 
pamumuhay, mapaunlad ang ating ekonomiya at mapanatili ang mahuhusay 
na serbisyo ng ating Lungsod.  Ipinapangako kong makikinig ako sa inyong 
mga alalahanin, magsisilbi akong boses ninyo sa Konseho, at palagi kong 
uunahin ang bayan bago ang aking sarili.

 (818) 842-2111

gorbur@pacbell.net

www.gordonforburbank.com

/s/ David Gordon



Burbank/Tagalog – T- 17

PARA SA CLERK NG LUNGSOD

ZIZETTE MULLINS Edad:  54
Trabaho:  Clerk ng Lungsod ng Burbank (NANUNUNGKULAN)

Salamat sa pagbibigay sa akin ng pagkakataong maglingkod bilang Clerk 
ng Lungsod sa nakalipas na 4 at ½ taon.

Sa munisipal na halalan noong 2013, kinilala ng mga botante ang aking 
karanasan at mga napagtagumpayan sa pamamagitan ng pagboto sa 
akin. Mula nang mahalal ako bilang Clerk ng Lungsod, may mga sinimulan 
na akong pagbabago at pamamaraan upang maging mas epektibo at 
transparent ang tanggapan. Sa loob lang ng isang termino, nagawa nating:

• Paigtingin ang pakikibahagi ng mga botante sa pamamagitan ng 
pagsasagawa ng outreach sa mga sibikong pangkat at estudyante 
sa komunidad 

• Mag-iskedyul ng mga Meet-and-Greet sa Kandidato 
• Gumawa ng mga Facebook at Twitter account, at ipaalam sa 

publiko ang mga pinakabagong balita
• Ayusin ang mga talaan, at mag-post ng online na dokumento nang 

nasa oras at gawing digital ang mga dating talaan 
• Gumawa ng matagumpay na Passport Program, ang unang 

programa sa pasaporte sa pamahalaan ng Lungsod ng Burbank, 
na kumikita ng libu-libong dolyar para sa Pangkalahatang Pondo at 
nagbibigay ng kinakailangang serbisyo 

• Pangunahan ang pagbuo ng mga programa sa pagsasanay para sa 
mga Lupon, Komisyon at Komite

• Magsagawa ng apat na matagumpay na halalan

Bahagi ako ng International Institute of Municipal Clerks, American 
Business Women’s Association, Kiwanis at Family Promise. Nagtapos ako 
ng Bachelor of Science in Business Management at isang programa sa 
pagiging Master Municipal Clerk.

Tinupad ko ang mga ipinangako ko noong 2013. Ngayon, hinihingi ko ang 
inyong boto upang patuloy kong mapaglingkuran ang ating komunidad.

/s/ Zizette Mullins

PARA SA TREASURER

DEBBIE KUKTA Edad:  58
Trabaho:  Nanunungkulan

Bilang isang matagal nang residente ng Burbank at kasalukuyang Treasurer 
ng inyong Lungsod, hinihiling kong muli ninyo akong iboto sa darating na 
halalan.  Kasama sa mga sertipikasyon ko sa trabaho ang pagiging isang 
Certifi ed Public Accountant, Chartered Global Management Accountant, at 
Certifi ed California Municipal Treasurer.  Nanungkulan ako sa Investment 
Policy Certifi cation Committee ng California Municipal Treasurers 
Association sa loob ng tatlong taon.  Sa 4 at ½ taon ko bilang Treasurer ng 
Lungsod, nagawa kong:

• Magpatupad ng Positive Pay, na nagpoprotekta sa mga account ng 
Lungsod mula sa mga mapanlokong tseke

• Baguhin ang istruktura ng portfolio sa pamumuhunan ng Lungsod 
upang mas matugunan ang pagbabagu-bago ng mga rate ng 
interes sa paglipas ng panahon

• Magpatupad ng mga panandalian at pangmatagalang cash fl ow 
model upang mas mahusay na mapangasiwaan ang pananalapi, at 
ma-maximize ang pamumuhunan ng mga idle fund

• Pababain ang mga bayarin sa serbisyo ng mga bangko at merchant 
nang mahigit sa $250,000, na may average na 25% savings kada 
taon, mula nang italaga ako bilang Treasurer noong Hunyo 2012

Kasama ako sa mga komite ng Lungsod sa Audit, Successor Agency 
Oversight, at Retirement Plan, at sinusubaybayan ko ang pananalapi ng 
Lungsod.  

Sa paglipas ng taon, marami sa inyo ang nakakilala sa akin dahil sa 
panunungkulan ko sa Lupon ng Edukasyon at pakikibahagi sa PTA, 
National Charity League, Kiwanis, Boy Scouts, at iba pang mga natatanging 
organisasyon ng lungsod.  Kapag ibinoto ninyo ako sa darating na halalan, 
magagawa kong patuloy na gamitin ang aking mga kasanayan sa pananalapi 
upang panatilihing isang napakagandang komunidad ang Burbank.

/s/ Debbie Kukta

PARA SA MIYEMBRO NG LUPON NG EDUKASYON

STEVEN FRINTNER Edad:  57
Trabaho: Parent / Film Distribution Accounting Manager

Mahigit 20 taon na akong naninirahan sa Burbank kasama ang aking 
asawa; at nagtapos ang aming 20 taon at 16 na taong gulang na anak sa 
mga paaralan ng BUSD. Ilang taon na akong aktibong nagboboluntaryo, 
nanungkulan na ako bilang Presidente ng PTA ng Konseho ng Burbank, at 
kasali ako sa Komite ng Mga Tagabantay sa Mga Pasilidad ng Paaralan o 
School Facilities Oversight Committee at komite sa pangangalap ng pondo 
ng Burbank Educational Foundation sa kasalukuyan. Nakibahagi na rin ako 
sa ilang komite at task force ng BUSD. Ang pagkakalantad na ito sa iba’t 
ibang aspeto ng pagkilos ng BUSD ang nagbigay sa akin ng kaalaman at 
karanasan upang lalo pang makapaglingkod.

Gusto kong magbigay ng mga bagong ideya sa Lupon ng Paaralan. Sa 
partikular, gusto kong maging pantay-pantay ang mga paaralan sa ating 
distrito, upang matiyak na pare-pareho ang naibibigay na oportunidad sa mga 
paaralan sa usapin ng edukasyon, at na nakakagawa at nakakapagpanatili 
tayo ng isang ligtas na lugar para sa pag-aaral na bukas sa lahat ng 
estudyante. Higit sa lahat, naniniwala akong hindi lang natin dapat himukin 
ang ating mga estudyante na maghanda para sa kolehiyo, dapat din natin 
silang bigyan ng pinalawak na mga klase para sa bokasyon/edukasyong 
teknikal na may kinalaman sa kukuning karera upang maihanda sila para sa 
ibang landas pagkatapos ng mataas na paaralan.

Sana ay iboto ninyo ako para sa Lupon ng Edukasyon.

Steve Frintner
FrintnerSB2017@gmail.com
818-381-7640

/s/ Steve Frintner

PARA SA MIYEMBRO NG LUPON NG EDUKASYON

CHARLENE “CHAR” TABET Edad:  52
Trabaho:  Nonprofi t Administrator

Muling iboto ang isang guro na tumatayong boses ng ating komunidad sa 
Lupon ng Edukasyon.

Ako ay isinilang at lumaki sa Burbank, at nagtapos sa mga paaralan dito. 
Pinalaki ko ang tatlo kong anak sa distrito, kung saan ako nanungkulan 
bilang presidente ng PTA sa Jefferson Elementary, John Muir Middle 
School, at Burbank High School.   Bukod pa rito, naging bahagi ako ng 
iba’t ibang konseho ng paaralan, komite sa pagpili ng aklat, Lupon ng Mga 
Tagapagpaganap para sa programa sa football ng Burbank Vikings para sa 
mga kabataan, at nanungkulan bilang dating presidente ng National Charity 
League, Burbank Chapter.

Bilang isang guro at kasalukuyang Miyembro ng Lupon, nauunawaan ko ang 
kahalagahan ng pagbibigay sa mga kabataan ng positibo at magandang 
akademikong kapaligiran, kaya naman patuloy akong makikipagtulungan 
sa Lupon at Superintendent upang maging 100% ang antas ng mga 
magsisipagtapos. Patuloy kong ilalaan ang mga pondo mula sa Panukala 
S sa ating mga paaralan nang sa gayon ay makatulong sa ating mga mag-
aaral ang Teknolohiya at imprastruktura na kinakailangan para sa de-kalidad 
na edukasyon sa ika-21 Siglo. 

Lubos kong ipinagpapasalamat ang pagboto ninyo sa akin bilang isang 
Miyembro ng Lupon.

CharleneTabetforSchoolBoard.com

/s/ Charlene “Char” Tabet

PARA SA MIYEMBRO NG LUPON NG EDUKASYON

LARRY APPLEBAUM Edad:  57
Trabaho:  Negosyante / Kontratista

Bilang ang inihalal ninyong kinatawan sa nakalipas na 12 taon, pinagsikapan 
kong ilaan ang kakarampot na pondong ibinibigay sa BUSD para sa 
edukasyon sa pinakaepektibong paraan.  Patuloy kong susuportahan ang 
pinakamagaganda at abot-kayang sahod at benepisyo para sa ating mga 
empleyado; upang makahimok at makapagpanatili ng mga kwalipikadong 
tao sa bawat posisyon sa distrito.

Ang pagtatapos sa Mataas na Paaralan ay isang mahalagang sukatan 
ng mga napagtagumpayan ng estudyante, at ipinagmamalaki kong 
sinusuportahan ko ang inisyatibo nating umabot sa 100% ang antas ng 
mga magsisipagtapos. Ngunit simula pa lang ang pagtatapos sa mataas 
na paaralan; dapat nating tiyakin na handa ang ating mga estudyante 
para sa kolehiyo o trabaho upang maging matagumpay sila sa hinaharap.  
Upang magawa iyon, patuloy kong sinusuportahan ang mga pinalawak na 
programa sa science, technology, engineering, arts at math (STEAM) at 
iba pang mga oportunidad para sa pagsasanay ng bokasyon. Bukod pa 
rito, gagawa ako ng paraan upang makapagturo ng ibang wika sa lahat ng 
baitang sa elementarya, at lalo pang maihanda ang ating mga estudyante 
sa pandaigdigang ekonomiya. 

Sa pagsasabatas ng Panukala S, mailalaan ang buwis ng mga nagbabayad 
sa pagpapahusay ng access sa teknolohiya ng mga estudyante, at mas 
magiging ligtas, matipid sa kuryente, at accessible ang ating mga campus. 
Malapit na nating makamit iyon, at patuloy kong tutulungan ang ating mga 
kawani upang matiyak na matatapos ang mga natitira pang proyekto. 

Hinihiling kong iboto ninyo ako sa halalan sa pamamagitan ng koreo sa 
Pebrero 28.

Salamat.

/s/ Larry Applebaum



BUMOTO SA MARTES, PEBRERO 28, 2017 BABALA ! ! !
Walang LUGAR NG PAGBOTO para sa ELEKSYON

 SA LUNGSOD na ito.

Pakibalik ang iyong balota sa pamamagitan ng koreo o nang 
personal.  Tingnan ang pahina E-2 ng seksyong Ingles ng gabay 
na ito para sa tamang lokasyon kung saan dapat ihatid nang 
personal ang iyong balota!

Huwag Nang Ipadala sa Koreo kung
nakalipas na ang Pebrero 28, 2017

LOS ANGELES COUNTY
Pangkalahatang Impormasyon ng Botante

Upang i-verify ang katayuan ng iyong pagpaparehistro
bilang botante, pumunta sa:

http://www.lavote.net

Para sa higit pang impormasyon, bisitahin ang aming
website sa www.burbankca.gov/election

Markahan ang iyong kalendaryo. 
Huwag kalimutang bumoto sa Martes, Pebrero 28, 2017 

Linggo  Lunes Martes Miyerkules Huwebes Biyernes Sabado

1 2 3 4

5 6 7 8 9 10 11

12 13 14 15 16 17 18

19 20 21 22 23 24 25

26 27 28

Huling araw ng 
pagpaparehistro
upang makaboto
sa eleksyong ito

Pagboto sa 
Sabado 9:00 

a.m. hanggang 
4:00 p.m.

Araw ng 
Eleksyon 7:00 
a.m. hanggang 

7:00 p.m.

BUMOTO

Karapatan mong 
bumoto!

Burbank/Tagalog – T- 23



Burbank/Tagalog – T- 24

275 East Olive Avenue
(818) 238-5851


